
1.
Опис на состојбите во областа и дефинирање на проблемот
1.1
Опис на состојбите

Во легислативата на Република Македонија уставно прокламираното право на азил, што Републиката го гарантира на странците и на лицата без државјанство, прогонети заради демократско политичко уверување и дејствување (член 29 став 2 од Уставот), уредено е со Законот за азил и привремена заштита („Службен весник на Република Македонија“ број 49/03, 66/07 ,  142/08, 146/2009 и 166/12).

Во Законот за азил и привремена заштита нема дистинкција меѓу намерата за поднесување на барање за признавање на право на азил и формалниот аспект, односно поднесувањето на барањето за признавање на право на азил, од страна на потенцијалните баратели на азил.

Имено досега согласно законот барател право на азил мора да побара признавање на право на азил кога влегува во Република Македонија и тоа на граничен премин или во најблиската полициска станица.По искажувањето на барањето за признавање право на азил полицискиот службеник го спроведува барателот на право на азил до Одделението за азил или до Прифатниот центар за баратели на азил.

Со пропишување на намерата за признавање право на азил ќе се создаде правна можност странецот на граничен премин или во внатрешноста на територијата на Република Македонија усно или писмено да искаже намера за поднесување на барање за признавање на право на азил пред полициски службеник на Министерството за внатрешни работи. Полицискиот службеник го упатува во рок од 72 часа да поднесе барање за признавање право на азил пред овластеното службено лице во просториите на Одделението за азил во прифатниот центар за баратели на азил.

1.2
Причини за проблемите кои се предмет на разгледување            

Состојбите кои се предмет на уредување со предложениот закон не биле предмет на уредување со некои од претходните изменување и дополнување на законот, од причини што дури сега се создадоа предуслови за нивно уредување. 
2. 
Цели на предлог регулативата

Целта на законодавецот ќе биде преку креирање на нормативни решенија да се олесни пристапот на потенцијалните баратели на азил до органот кој ја води постапката за остварување на  право на азил, како и има за цел да се превенира нелегалната миграција. Исто така во Предлог законот ќе бидат утврдени и модалитетите, односно местата до кои барателот на право на азил може да поднесе барање за признавање на право на азил. По донесување на предметниот закон и неговото влегување во сила се очекува остварување на очекуваните, односно посакуваните резултати.   
3.
Можни решенија (опции)

3.1
Опис на решението „не прави ништо“  Доколку не се интервенира во предметниот закон во правец на нормативно уредување ќе остане неуредена намерата за поднесување на барање за признавање право на азил од страна на потенцијалните баратели на азил.
3.2 Опис на можните решенија (опции) за решавање на проблемот 

Со предложениот закон се уредува можноста да странец на граничен премин или во внатрешноста на територијата на Република Македонија може усно или писмено да искаже намера за поднесување на барање за признавање право на азил пред полициски службеник на Министерството за внатрешни работи. Полицискиот службеник треба да го евидентира странецот кој искажал намера и го упатува во рок од 72 часа да поднесе барање за признавање право на азил пред овластеното службено лице во просториите на Одделението за азил во Прифатниот центар за баратели на азил.Доколку странецот не ја исполни обврската, односно не поднесе барање за признавање право на азил во рок од 72 часа од моментот кога ја искажал намерата, со него ќе се постапува согласно прописите за странците.

Суштински сегмент во креирањето на нормативните решенија е и формалниот аспект, односно поднесување на барањето за признавање право на азил. Барателот на право на азил може да поднесе барање за признавање право на азил пред полицијата на граничниот премин, најблиската полициска станица или во просториите на Одделението за азил во Прифатниот центар за баратели на азил.Доколку барањето е поднесено пред полицијата на граничниот премин или во најблиската полициска станица полицискиот службеник го спроведува барателот на право на азил до Прифатниот центар за баратели на азил.Барател на право на азил, кој престојува на територијата на Република Македонија, поднесува барање за признавање право на азил до Одделението за азил. Во случаите од семејно обединување, барањето може да се поднесе до дипломатско – конзуларното преставништво на Република Македонија во странство.

Во предлог законот исто така ќе биде содржан и основот за донесување на подзаконски пропис за за образецот на потврдата за искажаната намера за поднесување на барање за признавање право на азил, образецот на барање за признавање право на азил, начинот на земање на отпечатоци од прсти и фотографирање на барателите на право на азил, образецот и постапката за издавање и замена на исправи на баратели на право на азил и лица на кои им е признаено право на азил или привремена заштита во Република Македонија и за начинот на водење на евиденција.

4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 


Понудената опција нема да предизвика трошоци за економијата во областа на вработувањето и конкурентноста. Со оглед дека нормативни решнија од процедурален карактер, нема да има влијание врз малите и средни претпријатија и други економски субјекти.  
4.2  Фискални влијанија 

За усвојување на предложениот закон не се потребни дополнителни фискални средства. 
4.3 Социјални влијанија 

Предложените изменувања и дополнувања на законот нема да влијааат врз намалување на сиромаштијата, заштитата и унапредувањето на здравјето, заштитата и унапредувањето на човековите права и родовата еднаквост, заштита на ранливите групи и обесправените. 
4.4 Влијанија врз животната средина 

Со предложените решенија на утврдените проблеми нема да се влијае врз воздухот, почвата, нема да има ефект на стаклена градина, бучава, био-диверзитет, а со тоа што нема влијание врз наведените делови на природата, нема да има ниту директно или индиректно влијание врз здравјето на луѓето.  
4.5
Административни влијанија и трошоци – 

а) трошоци за спроведување
Со предложените изменувања и дополнувања на материјалниот закон не се предвидува воспоставување на нови органи, односно нова институција, ниту пак се проширува надлежностите и организацијата на Министерството за внатрешни работи. За имплементација на наведениот закон, не се потребни нови човечки ресурси и нивна обука, ниту пак дополнителни инвестиции во канцелариски простор, опрема и слично.   
б)трошоци за почитување на регулативата 


Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица, со што не се влијае врз конкурентноста. Се врши разграничување на намерата за поднесување на барање за признавање право на азил и поднесувањето на барањето за признавање право на азил.   

5.
Консултации

5.1
Засегнати страни и начин на вклучување 
За време на подготвувањето на предлогот на закон и проценката на влијанието на регулативата за содржината на законските решенија беше консултирана Канцеларијата на Високиот комесаријат за бегалци при Обединетите нации (УНХЦР) во Скопје,како меѓународна организација со примарна цел на заштита на правата на баратели на азил. Преку објавување на предлогот на закон на веб сајтот на министерството и ЕНЕР се очекува да биде запозната и останата стучна и научна јавност, како и останатите граѓани.
5.2 Преглед на добиените и вградените мислења 
/
5.3
Мислењата кои не биле земени предвид и зошто 
Во подоцнежна фаза од проценката на влијанието на регулативата ќе бидат земени во предвид мислењата на надлежните министерства и тела по предложената содржина.  
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Предложените законски решение ќе имаат позитивно влијание со тоа што ќе се создаде правна можност да странец на граничен премин или во внатрешноста на територијата на Република Македонија искаже намера за поднесување на барања за признавање на право на азил. Подоцна во рок од 72 часа е обврзан да поднесе формално барање за признавање право на азил пред овластеното службено лице во просториите на Одделението за азил во прифатниот центар за баратели на азил.
Негативното влијание на ова решение ќе се состои во понатамошно непочитување на предвидените одредби од страна на странецот-потенцијален барател на азил.
Решението „не прави ништо“ ќе има само негативно влијание. Ова решение ќе биде негативно, бидејќи не доведува до превенција на илегалната лиграција, ниту до олеснување на пристапот до органот кој ја води постапката за признавање право на азил.
6.2
Ризици во спроведувањето и примената на секое од можните решенија (опции)


При спроведувањето и примената на предложените законски решенија, постојат ризици во однос на понатамошното непочитување на законските обврски од страна на странецот-потенцијален барател на азил..  
6.3
Препорачано решение со образложение

Со предложените законски решенија се врши дистинкција меѓу намерата за поднесување на барање за признавање направо на азил и формалниот аспект, односно поднесувањето на барањето за признавање на право на азил, од страна на потенцијалните баратели на азил.

Со  предложеното нормативно решение се овозможува на странецот на граничен премин или во внатрешноста на територијата на Република Македонија да искаже намера  пред полициски службеник на Министерството за внатрешни работи дека ќе поднесе барање за признавање на право на азил, кој го упатува во рок од 72 часа да поднесе барање пред овластено службено лице на Одделението за азил во просториите на Прифатниот центар за баратели на азил. Целта на законодавецот преку креирање на предметното решение е да го олесни пристапот на потенцијалните баратели на азил до постапката за остварување на  право на азил, како и има за цел да се превенира нелегалната миграција. Исто така во Предлог законот се утврдени и модалитетите, односно местата до кои барателот на право на азил може да поднесе барање за признавање на право на азил.Имено барање за признавање право на азил може да се поднесе пред полицијата на граничен премин, најблиската полициска станица или во просториите на Одделението за азил во Прифатниот центар за баратели на азил.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Со донесување на предметниот закон, нема да се предизвика потреба од менување на други закони и подзаконски акти.

7.2
Потребни подзаконски акти и рок за нивно донесување

Со донесување на предметниот закон се утврдува основ за донесување на подзаконски пропис за образецот на потврдата за искажаната намера за поднесување на барање за признавање право на азил, образецот на барање за признавање право на азил, начинот на земање на отпечатоци од прсти и фотографирање на барателите на право на азил, образецот и постапката за издавање и замена на исправи на баратели на право на азил и лица на кои им е признаено право на азил или привремена заштита во Република Македонија и за начинот на водење на евиденција.
7.3
Органи на државната управа, државни органи и други органи надлежни за спроведување

Министерство за внатрешни работи

7.4 Активности за обезбедување на ефикасно спроведување на предлогот на закон

Министерството за внатрешни работи ќе преземе активности за целосна имплементација на предметните решенија. Ќе следува обука на вработените во Министерството за внатрешни работи кои ќе го применуваат законот.  

8.
Следење и евалуација

      8.1 
Начин на следење на спроведувањето Резултатите од предложените законски решенија ќе се следат преку утврдување на бројот на странци-потенцијални баратели за признавање на право на азил, кои ќе имаат можност на граничен премин или на територијата во внатрешноста на Република Македонија пред полициски службеник на Министерството за внатрешни работи да искажат намера за поднесување на барање за признавање право на азил, како и бројот на поднесени барања за признавања на право на азил пред полицијата на граничниот премин, најблиската полициската станица или во просторииите на Одделението за азил во Прифатниот центар за баратели на азил. Олеснувањето на постапката за признавање на право на азил и превенирањето на илегалната миграција ќе биде сигурен показател дека ново предложените решенија се добро осмислени и практично спроводливи.  

8.2
Евалуација на ефектите од предлогот на закон и рокови Резултатите од предложените законски решенија ќе се следат преку утврдување на бројот на странци-потенцијални баратели за признавање на право на азил, кои ќе имаат можност на граничен премин или на територијата во внатрешноста на Република Македонија пред полициски службеник на Министерството за внатрешни работи да искажат намера за поднесување на барање за признавање право на азил, како и бројот на поднесени барања за признавања на право на азил пред полицијата на граничниот премин, најблиската полициската станица или во просторииите на Одделението за азил во Прифатниот центар за баратели на азил. Евалуацијата на ефектите од предложените законски решенија се очекуваат по истекот на една година од денот на донесувањето на законските измени и дополнувања од страна на Министерството за внатрешни работи.    

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:








_____________                                                                                             ..................................................


                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

